प्रश्न - सहनशक्ति और सहनशीलता क्या है❓❓

और दोनों में क्या अंतर है❓❓

उत्तर : 

★ सहनशक्ति क्या हैं ????

■ सहनशक्ति माना किसी स्थिती अथवा घटना को सहन करने की क्षमता अर्थात आंतरिक बल l यह ऐसी क्षमता है जो विकट परिस्थितियों में भी हमें सक्रिय बनाए रखती है l 

■ बाबा ने हमे जो राजयोग सिखाया है, उसके निरंतर सतत अभ्यास से हमे अष्टशक्तियों की प्राप्ति होती है।'सहनशक्ति', परमात्मा द्वारा राजयोग से प्राप्त हुई अष्टशक्ति में से एक शक्ति है।  ये अष्ट शक्तियां हैं 

● सहनशक्ति
● विस्तार को संकीर्ण करने की शक्ति 
● समेटने की शक्ति 
● समाने की शक्ति 
● निर्णय की शक्ति 
● परखने की शक्ति 
● सामना करनेकी शक्ति और 
● सहयोग की शक्ति 

इन्ही अष्ट शक्तियो में से एक है "सहन शक्ति "।

जैसे पेड़ पर पत्थर मारने पर वह मीठे फल देता है , अपकार करने वाले का भी उपकार करता है। उसी तरह योगी आत्मा भी हमेशा ही दूसरो के अपकार को भुलाकर उसके प्रति शुभ भावना ही रखता है।

■ हर एक ब्राह्मण को वरदाता बाप ने जन्म होते ही मास्टर सर्वशक्तिमान बनाकर सर्वशक्ति भव का वरदान दिया हैं।बालक बनते ही सर्व शक्तियों के मालिक बने हैं।

■ यह सर्वशक्तिया मास्टर सर्वशक्तिमान आत्माओ की सेवाधारी हैं।जिसको जब आर्डर करेगे,वह हाज़िर हजूर कह सहयोगी बनेगी।

■ कोई दुश्मन बन क्रोधित होते हैं , अपशब्दों की वर्षा करते हैं - ऐसे समय पर मुस्कुराते रहना , संकल्पमात्र भी मुरझाने का चिन्ह चेहरे पर न आये - इसको कहा जाता हैं सहनशक्ति।

■ कितनी भी पहाड़ जैसी समस्या हो लेकिन पहाड़ को भी , बड़ी बात को भी छोटा सा खिलौना बनाये खेल की रीति से पार करना  यह हैं सहनशक्ति।

 ■ सहन शक्ति वाला कभी घबरायेगा नही । वह ज्ञान की वा याद की गहराई में जायेगा।वह हर बात के सार को समझने के कारण भरपूर होगा।

■ सहनशक्ति वाला ही सदा अचल - अडोल रह सकता हैं। सदा हमारी स्थिति एकरस रहती है। सदा मुस्कुराते रहते है इससे सभी शक्तिया हमारे अंदर अपने आप आ जाती है।

■ संगठन में सफल होने का विशेष साधन सहनशक्ति हैं।दुसरो को बदलने के लिए भी सहनशक्ति चाहिए।

■ सर्विस की सफलता का आधार सहनशक्ति हैं।फाइनल पेपर जो विनाश का होगा उसमे भी पास होने के लिए सहन शक्ति चाहिए।

■ सहन शक्ति माना जब कोई विपरीत परिस्थिति आ जाती है तब मन में डर पैदा होता हैं, कमजोरी मन पर हावी हो जाती है। जैसे किसी अपने का साथ छोड़ना तब किसी अपने पर पूरी तरह निर्भर होने के कारण स्वयं के आत्म हत्या के विचार मन में आते रहते है, और डिप्रेशन (तनाव) में चले जाते है तब उस परिस्थिति पर विजय पाने के लिए निर्बल मन को शक्तियों से भरने के लिए जो शक्ति चाहिए वो है सहन शक्ति । 

■ सहनशक्ति हमारे लिए एक बचाव का साधन है जिससे हम विघ्नो से लड़ सकते हैं। और माया के वार से बच सकते हैं।

■ बाबा ने कहा है जो जितना झुकता है वो उतना ही महान होता है। आज हममें जितनी सहनशक्ति होंगी उतना ही हमारी महिमा भक्तिमार्ग में होगी। हम सभी देवी-देवता बनने का पुरुषार्थ कर रहे हैं। देवता अर्थात देने वाला सदा दूसरों को दान करने वाले

■ In essence we can say,  Tolerance is defined by this formula :- 

👉🏾 Power to Tolerate = No Reaction + No Effect ;  which leads us  to make our constant , unbreakable & unshakable stage ❕❗

■ सहन शक्ति बढ़ाने की सहज विधि हैं - बाप और परिवार के स्नेही बनो।जितना जिसके प्रति स्नेह होता हैं तो उसे स्नेह में सहन करने की शक्ति स्वतः आ जाती हैं । जैसे  - माँ का बच्चे से स्नेह हैं , तो बच्चे के लिए माँ सब कुछ सहन करने को तैयार हो जाती हैं।


★ सहनशीलता क्या हैं ????

■ सहनशीलता : प्रख्यात लेखक अन चार्टर लिखते है कि सहनशीलता का बीज प्रेम है l इसका पानी करूणा और ध्यान देना हैं l 

■  सहनशील होना अर्थात :

- यह उन चीजो को स्वीकार करने में समर्थ होना है जिन्हे आप पसंद नहीं करते हैं अथवा आप जिनका समर्थन नहीं करते हैं l 

-  यह आपसी सम्मान व समझ है l यह किसी भी विरोध और कष्ट को खुशी से सहन करना हैं l 
-  दुश्मन आत्मा को भी रहमदिल भावना से देखना, बोलना, सम्पर्क में आना l
-  विस्तार को सार में लाना l 
-  कितनी भी बड़ी पहाड़ समान समस्या हो, तूफान हो, विघ्न हो अर्थात बड़ी बात को छोटा कर पार हो जाना l

-  नथिंग न्यू  के फुल स्टाप बिन्दी लगाकर बिन्दी बन आगे बढ़ जाना l 

■ सहनशीलता भी 32 गुणों में से एक महत्वपूर्ण गुण है।सहनशीलता सबसे अच्छा गुण है।

■ हमारे जीवन में जो भी परिस्थिति, समस्या आती है वो हमारे किये हुए कर्म के फल के रूप में आते है। जो वह अच्छा हो तो हम आसानी से स्वीकार कर लेते है। लेकिन हमे बुरे को भी स्वीकार कर   सहनशीलता गुण को धारण कर  हिसाब चुक्तू करना है।

■ यदि हमे जरा सा किसी ने कुछ कहा और हमने उसे एक-दो बार सहकर तीसरी बार सुना दिया तो उसे सहनशक्ति नही कहेगे। बाबा ने हमे गाली देने वाले को भी गुलाब देने को कहा है। इसका तात्पर्य यह है की हम अपनी वृत्ति से दूसरों की वृत्ति परिवर्तन कर सकते हैं। जिसके लिए हममे सहनशीलता का  गुण होना अनिवार्य है।

■ सहनशीलता हमारे द्वारा किया हुई दुसरो की सेफ्टी का साधन है। जिससे हम हर एक आत्मा को संतुष्ट कर सकते है।

■ हमारी अष्ट शक्तियों का भक्तिमार्ग में भी गायन है कि "जब-जब धरती पर पापों की अति होती है, तब-तब शिव की शक्तिया पापों का विनाश करने के लिए अवतार लेती है।"

■ सहनशीलता के गुण के आधार पर भी भक्तिमार्ग में हमारे मंदिर बने हुए है।क्योंकि जब कोई आत्मा को हमारे सम्पूर्ण स्वरुप द्वारा कुछ प्राप्ति होती है तो वे भक्ति में हमारे भक्त बन हमें पूजते है। भक्ति हमारे हर एक गुण की पूजा होती हैं।

■ सहनशीलता एक गुण है जो व्यक्ति जितना सहनशील होगा उतना सर्व का स्नेही व सहयोगी होगा।हमे कोई भला बुरा बोले तो हम सोचे ये आत्मा परवश है पर हम भगवान के बच्चे है ये कर्म हम न करे।

■ Make this power as a part of your nature... reveal it through your actions.
               
■ सहनशील व्यक्ति दुसरो की स्थिति तो ख़राब नही करता,लेकिन मन में जो दुःख देते है, तंग करते उनके बारे में शुभकामना शुभभावना रख खुद की स्थिति भी नही बिगाड़ता।वो सदा साक्षी द्रष्टा बन देखते रहते है, क़ि  सामने वाली आत्मा अपने स्व स्वभाव-संस्कार के वश ऐसा कार्य करते है और उन आत्मा को शुभ संकल्प द्वारा अपने स्वभाव- संस्कार को छोड़ने में सहयोग करती है। 

■ सहनशीलता एक गुण है जिसका अर्थ है -  किसी व्यक्ति के नकारात्मक व्यवहार का आत्मा पर प्रभाव नहीं पड़ता, बल्कि वह आत्मा अपनी सकारात्मक ऊर्जा से दूसरी आत्मा की नकारात्मक प्रव्रत्ति को बदलने की क्षमता रखती है।

■ ब्रह्माबाबा का नम्बरवन पर आने का राज सहनशीलता ही है l

★सहनशक्ति और सहनशीलता में अन्तर :

■ सहनशक्ति अर्थात आंतरिक बल / क्षमता l

■ सहनशीलता अर्थात गुण l

■ सहनशक्ति मतलब सीखना और सहनशीलता अर्थात उस सीखे हुए अनुभव को स्वीकार कर उसकी गहराई को देखना।

■ सहनशक्ति शुरूआती स्टेज है और सहनशीलता उसकी लास्ट स्टेज अर्थात चरम सीमा।

■ सहनशक्ति जैसे खेती है और सहनशीलता उसकी पैदावार ।


--------------------------------------------------

■ वास्तव में किसी भी बात को सहन करना नही होता , अपनी कमजोरी के कारण सहन अनुभव होता हैं।जैसे- आग का गुण हैं जलाना, लेकिन उसके गुण का ज्ञान न होने के कारण उससे लाभ लेने के बजाय नुकसान कर देते हैं, तो सुख के बजाय सहन करना पड़ता।ऐसे ही समस्याए वा परिस्थितिया आने के कारण का ज्ञान न होने से आगे बढ़ने के सुख के अनुभव के बजाय सहन करने का अनुभव होता हैं।

■ इसलिए ज्ञान और योग के बल से सहनशक्ति को बढ़ाओ।

■ सहनशीलता एक ढाल बन जाती है। यह गुण अपने स्वभाव और संस्कार के अनुसार किसी में भी अधिक या कम हो सकता है, पर राजयोग के द्वारा इसे बढाया जा सकता है।

